
ᐃᓗᓕᖏᑦ ᓇᐃᓈᖅᓯᒪᔪᑦ 
 
1. ᖃᓄᐃᓐᓂᐅᓯᒪᔪᑦ 
 
ᑲᓇᑕᐅᑉ ᒐᕙᒪᖓᑦ ᒐᕙᒪᑐᖃᒃᑯᑦ ᓱᕈᖅᓯᒪᔪᑯᑎᖏᑦ ᓱᒃᑲᔪᒃᑯᑦ ᓴᓗᒻᒪᖅᓴᖅᑕᐅᔾᔪᑎᒃᓴᖏᑦᑕ 
ᐸᕐᓇᐅᑖᓂᒃ ᐱᒋᐊᖅᑎᑦᑎᓚᐅᕐᒪᑕ ᒐᕙᒪᑐᖃᒃᑯᑦ ᓱᕈᖅᓯᒪᔪᖁᑎᖏᓐᓂᒃ ᓴᓗᒻᒪᖅᓴᐃᔾᔪᑎᒃᓴᖓᓂᒃ 
(ᓴᓗᒻᒪᖅᓴᐃᕌᓚᓴᕈᑎᒃᓴᖅ) ᐊᒻᒪ ᐊᕙᑎᖏᑦ ᐱᓪᓗᒋᑦ ᐸᓯᔭᒃᓴᙳᕈᑎᒋᑐᐃᓐᓇᕆᐊᓕᖕᒥᓂᒃ 
ᑲᒪᒋᔭᖃᕋᓱᒃᖢᑎᒃ. ᓴᓗᒻᒪᖅᓴᐃᕌᓚᓴᕈᑎᒃᓴᖅ ᑮᓇᐅᔭᖃᖅᑎᑦᑎᔾᔪᑎᐅᔪᖅ ᓱᕈᖅᓯᒪᔪᓂᒃ ᐃᓄᖕᓄᑦ 
ᐊᒻᒪ/ᐅᕝᕙᓘᓐᓃᑦ ᐊᕙᑎᒧᑦ ᐊᑦᑕᕐᓇᖅᓯᑎᑦᑎᑐᐃᓐᓇᕆᐊᓕᖕᓂᒃ. ᐃᓄᓕᕆᔨᑐᖃᒃᑯᑦ ᐱᓇᔪᒃᓯᒪᔪᑦ, 
ᐱᑎᑕᐅᓪᓗᑎᒡᓗ, ᑮᓇᐅᔭᓂᒃ ᑖᔅᓱᒪ ᐊᑖᒍᑦ ᖃᐅᔨᓴᕈᑎᒃᓴᓂᒃ ᐊᒻᒪ ᓴᓗᒻᒪᖅᓴᐃᓯᒋᐊᕈᑎᒃᓴᓂᒃ 
ᐃᒃᓯᖕᓇᖅᑕᐅᓯᒪᔪᒥᒃ ᓇᐅᑦᑎᖅᓱᕐᕕᕕᓂᕐᒥᒃ ᑳᒻᑏ-ᒦᑦᑐᒥᒃ (ᓯᒻᒪᓐ ᓚᐃᒃ). 
 
ᐊᑯᓐᓂᖅᓱᖅᖢᓂ ᓇᐅᑦᑎᖅᓱᕐᕕᐅᓚᖅᓯᒪᔪᖅ ᑳᒻ-ᑎ ᓴᓇᔭᐅᓂᑰᔪᖅ 1957-ᒥ ᒪᑐᔭᐅᓪᓗᓂᓗ ᐊᒻᒪ 
ᕿᒪᒃᑕᐅᓪᓗᓂ 1963-ᒥ. 1965-ᒥ, ᐃᓄᓕᕆᔨᑐᖃᒃᑯᓐᓄᑦ ᑲᒪᒋᔭᒃᓴᐅᑎᑖᕆᔭᐅᓚᐅᖅᓯᒪᔪᖅ. 
1992 ᐊᒻᒪ 1995 ᐊᑯᓐᓂᐊᒍᑦ ᑲᓇᑕᐅᑉ ᓴᐳᓐᓂᐊᖅᑎᖏᑦ ᓴᓇᓚᐅᖅᓯᒪᔪᑦ ᐃᓐᓄᒃᓯᒪᙱᑦᑐᒥᒃ 
ᖃᓂᑦᑐᒃᑯᑦ ᖃᖓᑕᔪᓂᒃ ᓇᐅᑦᑎᖅᓱᕐᕕᖕᒥᒃ ᑳᒻ-ᑏᒧᑦ 1 ᑭᓗᒦᑕᓪᓗᐊᒥᒃ ᑲᓇᖕᓇᖓᓃᑦᑐᒥᒃ. 
ᑕᐃᑲᓂ ᓴᓇᔭᐅᖃᓯᐅᔾᔭᐅᓂᑯᐃᑦ ᖃᕋᓴᐅᔭᖃᐅᑎᒃᑯᕕᒃ ᐃᓚᐅᓪᓗᓂ ᐅᐸᓗᕐᓇᖅᑐᖃᓕᕐᐸᑦ 
ᐅᖂᑕᖅ, ᖃᑦᑕᐅᔭᐃᑦ ᐅᖅᓱᐊᓗᒃᑯᕖᑦ, ᖁᓕᒥᒎᓕᖕᓄᑦ ᒥᕝᕕᒃ, ᐅᖄᓚᐅᑎᖃᕐᕖᑦ, ᓯᕐᓗᐊᑐᖃᖅ 
ᓴᓇᔨᓄᓪᓗ ᑐᔪᕐᒥᕝᕕᒃ. ᖃᖓᑕᔪᓂᒃ ᓇᐅᑦᑎᖅᓱᕐᕕᐅᑉ ᑐᙵᕕᐊ ᑐᐊᑉᐱᖅᓱᖅᓯᒪᔪᖅ 
ᓇᐅᑦᑎᖅᓱᕐᕕᕕᓂᐅᑉ ᐃᓂᐊᓂᙶᖅᓯᒪᔪᓂᒃ ᑐᐊᐸᖕᓂᒃ. ᓇᐅᑦᑎᖅᓱᕐᕕᖕᒥ ᐱᓕᕆᐊᖑᔪᒃᓴᐃᑦ 
ᑕᕝᕘᓇ ᐱᓇᔫᑎᑎᒍᑦ ᐃᓚᓕᐅᔾᔭᐅᓯᒪᙱᑦᑐᑦ.  
 
ᑳᒻ-ᑎ ᐊᕙᑖ ᖃᐅᔨᓴᖅᑕᐅᓯᒋᐊᓚᐅᖅᑐᖅ 1985-ᒥ ᑲᓇᑕᐅᑉ ᓴᐳᓐᓂᐊᖅᑎᖏᑦ  ᐊᒻᒪ 
ᐊᕙᑎᓕᕆᔩᑦ ᑲᓇᑕᒥ ᐃᓂᐊᓄᐊᕐᒪᑕ ᐲᔭᐃᔭᖅᑐᖅᖢᑎᒃ ᓱᕈᖅᑎᑦᑎᓯᒪᔪᓂᒃ ᓲᕐᓗ ᐲᓯᐲᓂᒃ 
ᐅᖅᓱᐊᓗᖕᓂᒃ, ᐃᓚᒃᓴᐅᑎᓂᒃ ᐅᖅᓱᖅᑎᕈᑎᓂᒡᓗ ᐊᒻᒪ ᓴᐅᓯᒪᔪᑦ ᐊᕙᑎᒧᑦ 
ᐊᑦᑕᕐᓇᖅᓯᑎᑦᑎᑐᐃᓐᓇᕆᐊᓖᑦ ᓇᓗᓇᐃᔭᕆᐊᖅᑐᖢᓂᔾᔪᒃ. ᓱᓇᒃᑯᑖᕈᓘᔭᐃᑦ ᐲᓯᐲᓄᑦ 
ᓱᕈᖅᓯᒪᔪᑦ ᐅᐊᔭᖃᐅᑎᒃᑯᕕᒐᓚᐅᔪᓂ ᐃᓂᐊᓃᑦᑐᑦ ᐲᔭᖅᑕᐅᓚᐅᖅᑐᑦ. ᐅᐊᔭᖃᐅᑎᒃᑯᕖᑦ 
ᐊᑖᓃᑦᑐᑦ ᓄᓇᐃᑦ ᖃᐅᔨᓴᖅᑕᐅᖕᒪᑕ ᖃᐅᔨᔭᐅᓚᐅᖅᑐᑦ ᐲᓯᐲᓂᒃ ᓱᕈᖅᓯᒪᓂᖏᓐᓂᒃ. 
ᐊᓯᒃᑲᓐᓂᐊᒍᑦ ᖃᓄᐃᓐᓂᕋᖅᑕᐅᔪᖃᓚᐅᙱᑦᑐᖅ.  
 
ᐃᓂᐊᓄᐊᖅᑐᖃᒃᑲᓐᓂᓚᐅᖅᓯᒪᔪᖅ 1994-ᒥ ᕈᐃᔪᓪ ᕉᑦ ᐅᓇᑕᖅᑐᒃᓴᓄᑦ ᓯᓚᑦᑐᖅᓴᕐᕕᐅᑉ 
ᐊᕙᑎᒥᒃ ᑭᒡᓕᓯᓂᐊᖅᑎᖏᑦ ᐊᑕᖏᐅᒪᔪᒥᒃ ᓄᓇᐅᑉ ᖄᖓ ᓱᕈᖅᓯᒪᖕᒪᖔᑦ ᖃᐅᔨᓴᓕᕐᒪᑕ. 
ᖃᐅᔨᓚᐅᖅᑐᑦ ᖄᖏᐅᔾᔨᓯᒪᓂᖓᓂᒃ ᓱᕈᖅᓯᒪᓂᐅᔪᓐᓇᖅᑐᓂᒃ ᓯᕗᓪᓕᕐᒥᒃ ᐊᒻᒪ ᑐᒡᓕᐊᓂ 
(ᑲᓇᑕᒥ ᓴᐳᓐᓂᐊᖅᑏᑦ ᐅᓇᑕᖅᑐᒃᓴᖃᕐᕕᕕᓂᕐᓂᒃ ᓴᓗᒻᒪᖅᓴᐃᓂᕐᒧᑦ ᐋᖅᑭᒃᓯᒪᓂᖓ ᒪᓕᒃᖢᒍ) 
ᐃᒡᓗᕕᓂᐅᑉ ᑯᕕᖅᑕᕐᕕᐊᑕ ᖃᓂᒋᔮ, ᓄᓇᓯᐅᑎᖃᕐᕕᕕᓂᐊ, ᐊᒃᑕᕐᕕᒃ ᐊᒻᒪ ᓴᓃᑦ ᓯᒻᓴᓐ ᓚᐃᒃ 
ᖃᓂᒋᔮᓃᑦᑐᑦ. ᑭᓯᐊᓂᓕ, ᖃᐅᔨᓴᖅᑐᖃᓚᐅᙱᒻᒪᑦ ᐅᖅᓱᓄᑦ ᓱᕈᖅᓯᒪᔪᖅᑕᖃᕐᒪᖔᑦ 
ᐊᖏᔪᐊᓘᑐᐃᓐᓇᕆᐊᖃᕋᓗᐊᖅᑎᓪᓗᒍ ᓱᕈᖅᓯᒪᔪᖅ. ᐲᓯᐲᓂᒃ ᐃᓚᓯᒪᔪᓂᒃ 
ᐊᒥᐊᖅᑕᐅᓂᑯᑕᖃᓚᐅᙱᑦᑐᖅ ᑭᓯᐊᓂᓕ ᓄᓇᓯᐅᑎᒃᑯᕕᐊ ᐊᒻᒪ ᓯᕐᓗᐊᖓ ᐃᑭᔾᔭᐃᒃᑯᑎᓂᒃ 
ᑯᕋᐃᓱᑕᐃᔪᓂᒃ ᐃᑭᐊᕐᒥᖃᕐᓂᖏᓐᓂᒃ ᖃᐅᔨᔭᐅᓚᐅᖅᑐᑦ. 
 
ᐃᓄᓕᕆᔨᑐᖃᒃᑯᑦ ᐱᓕᕆᒋᐊᓪᓚᓕᓚᐅᖅᑐᑦ ᐊᕐᕌᒍᓂ ᖄᖏᖅᑐᓂ ᐱᓕᕆᐊᖑᕙᓚᐅᖅᑐᓂ ᐃᓂᐊ 
ᐊᑕᖏᖅᖢᓂᔾᔪᒃ ᖃᐅᔨᓴᓕᕐᒪᒍ 2005 ᐊᐅᔭᖓᓂ. ᑕᐃᑲᓂᑦᑕᐃᓐᓇᖅ, ᓄᓇᐅᑉ ᐋᖅᑭᒃᓯᒪᓂᐊ 
ᖃᐅᔨᓴᖅᑕᐅᕌᓂᓚᐅᖅᑐᖅ ᓇᑭᑦ ᑐᐊᐸᒃᑕᕈᓐᓇᕋᔭᕐᒪᖔᕐᒥ ᐊᒻᒪ ᓇᐅᒃᑯᑦ ᐅᓗᕆᐊᓇᙱᑦᑐᑦ ᓴᓃᑦ 
ᓴᐅᔭᐅᔪᓐᓇᑐᐃᓐᓇᕆᐊᖃᕐᒪᖔᑕ. ᐃᓂᓪᓚᕆᐊᓂ ᐃᓄᐃᑦ ᖃᓄᐃᙱᑦᑎᐊᕐᓂᕆᔭᖏᓐᓄᑦ ᐊᒻᒪ 
ᐆᒪᔪᑦ ᓇᔪᒐᖏᓐᓄᑦ ᐊᑦᑕᕐᓇᖅᑐᖃᕐᒪᖔᑦ ᖃᐅᔨᓴᖅᑕᐅᕌᓂᓚᐅᖅᑐᖅ ᐃᑲᔪᖅᓱᐃᔾᔪᑕᐅᓇᓱᒃᖢᓂ 

ᒪᒃᐱᒐᖅ 2  4-ᖑᔪᑦ 

 

ᖃᓄᖅ ᐃᓂᐊ ᐊᑲᐅᓛᒃᑯᑦ ᓴᓗᒻᒪᖅᓴᖅᑕᐅᓪᓗᐊᕐᒪᖔᑦ. ᐃᑦᑕᕐᓂᓴᖃᕐᕕᕕᓃᑦ ᕿᒥᕐᕈᔭᐅᓚᐅᖅᑐᑦ 
ᐊᒻᒪ ᖃᐅᔨᓴᒐᒃᓴᖅᑕᖅᑐᖃᒃᑲᓐᓂᖅᖢᓂ ᓯᑎᐱᕆ 2007-ᒥ. 
 
ᖃᐅᔨᓴᕐᓂᕆᓚᐅᖅᑕᖏᑦ ᑖᒃᑯᐊ ᒪᓕᒃᖢᒋᑦ, ᐊᒻᒪᓗ ᑭᒃᑯᑐᐃᓐᓇᐃᑦ ᑲᑎᒪᖃᑎᒋᔭᐅᑲᑕᒃᑎᓪᓗᒋᑦ 
ᑐᓴᖅᑕᐅᔪᑦ ᒪᓕᒃᖢᒋᑦ, ᐃᓄᓕᕆᔨᑐᖃᒃᑯᑦ ᑳᒻ-ᑎᒥᒃ ᐃᓂᑐᖃᖓᓄᑦ ᐅᑎᖅᑎᑦᑎᓇᓱᒍᑎᒃᓴᖅ 
ᑭᖑᓪᓕᕐᐹᒥ ᐸᕐᓇᐅᑎᓕᐊᕆᓚᐅᖅᑖ ᒪᓕᒃᖢᓂᔾᔪᒃ ᐅᓇᑕᖅᑐᒃᓴᖃᕐᕕᕕᓃᑦ ᐃᒃᓯᖕᓇᖅᑕᐅᓯᒪᔪᑦ 
ᓱᕉᔪᓐᓃᖅᑎᑕᐅᓂᐊᕐᓂᖏᓐᓄᑦ ᒪᓕᒐᒃᓴᓕᐊᖑᓯᒪᔪᖅ ᐊᒻᒪ ᑕᒪᑐᒥᖓ ᐱᓕᕆᓯᒋᐊᕈᒪᓪᓗᑎᒃ 
2008/09 ᐅᑭᐅᖓᓂ. 
 
 
2. ᐃᓂᐊᑕ ᓇᓃᓐᓂᖓ 
 
ᑳᒻ-ᑎ ᓇᐅᑦᑎᖅᓱᕐᕕᕕᓂᖅ 68°35' ᐅᐊᖕᓇᕐᒥ, 91°57' ᐱᖓᖕᓇᕐᒥ ᐃᓂᖃᖅᑐᖅ ᐊᓚᕐᓈᕐᔪᖕᒥ, 
4.5 ᑭᓗᒦᑕᓂᒃ ᓯᒻᓴᓐ ᓚᐃᒃ ᓂᒋᐊᓂ. ᑳᒻ-ᑎ ᓴᐳ ᐸᐃ ᐊᒻᒪ ᑰᒑᕐᔫᑉ ᐊᑯᓐᓂᓪᓗᐊᖓᓃᑦᑐᖅ, 120 
ᑭᓗᒦᑕᓂᒃ ᑕᓗᕐᔪᐊᑉ ᓂᒋᐊᓂ ᐊᒻᒪ 80 ᑭᓗᒦᑕᓂᒃ ᑰᒑᕐᔫᑉ ᐱᖓᖕᓇᖓᓂ. ᐃᓂᐊ ᒐᕙᒪᑐᖃᒃᑯᑦ 
ᓄᓇᖁᑖᓃᑦᑐᖅ, ᑭᓯᐊᓂ ᐃᓄᐃᑦ ᓄᓇᖁᑎᖏᑦ ᐅᐊᖕᓇᖓᓃᑦᑐᑦ, ᑲᓇᖕᓇᖓᓂ ᐊᒻᒪ 
ᐱᖓᖕᓇᖓᓂ ᑖᒃᑯᐊᓗ ᐊᑐᖅᑕᐅᑐᐃᓐᓇᕆᐊᖃᖅᖢᑎᒃ ᓄᓇᒃᑰᕈᑎᑯᑖᑦ ᐃᓂᐊᓄᑦ ᓱᓇᒃᑯᑖᓂᒃ 
ᐊᒻᒪ ᓴᓇᕐᕈᑎᒃᓴᓂᒃ ᐊᔾᔭᖅᑐᐃᓕᕐᐸᑕ ᐊᒻᒪ ᐊᓂᑦᑎᓯᒋᐊᕐᐸᑕ. ᖃᐅᔨᓴᕐᕕᓪᓗᐊᑕᐃᑦ 
ᐱᙱᒪᔪᕐᒦᑦᑐᑦ ᕌᔅ ᕼᐃᐅᔅᓂ 370 ᒦᑕᓂᒃ ᖁᕝᕙᓯᒃᑎᒋᓪᓗᑎᒃ. ᓄᓇᖓ ᐳᖅᑐᓂᒐᓛᖃᐅᖅᑐᖅ 
ᐱᕈᖅᑐᖃᖅᑐᓂᒃ ᐊᒻᒪ ᖃᐃᖅᓱᒑᒐᓚᐅᓪᓗᓂ. 
 
ᐃᓂᐊ ᓄᓇᐃᓐᓇᕐᒦᒻᒪᑦ ᐅᒥᐊᕐᔪᐊᑕᐅᔪᓐᓇᕋᓂᓗ. ᒥᕝᕕᒃᑕᓕᒃ ᐊᕐᕌᒍᓕᒫᑲᓴᖕᒥ ᒥᕝᕕᐅᔪᓐᓇᖅᑐᒥᒃ. 
ᑎᖕᒥᓲᑦ ᐳᒃᑕᖅᑯᑎᓖᑦ ᓯᒻᓴᓐ ᓚᐃᒃᒧᑦ ᐊᐅᔭᐅᓚᐅᑲᖕᓂᖓᓂ ᒥᑦᑐᓐᓇᖃᑦᑕᖅᑐᑦ. ᐃᓂᐊᑕ 
ᓄᓇᙳᐊᖏᑦ ᐊᒻᒪ ᑎᑎᕋᐅᔭᖅᑕᐅᓯᒪᔪᑦ ᑕᕝᕗᖓ ᐃᓚᓕᐅᔾᔭᐅᓯᒪᔪᑦ ᕿᒥᕐᕈᔪᖅ ᐃᓂᐊ ᖃᓄᖅ 
ᐋᖅᑭᒃᓯᒪᖕᒪᖔᑦ ᑕᐅᑐᙳᐊᕈᓐᓇᖁᓪᓗᒍ (ᑕᑯᓗᒋᑦ ᓄᓇᙳᐊᑦ 1-ᒥ 3-ᒧᑦ). 
 
 
3. ᐱᓕᕆᐊᖑᔪᒃᓴᐃᑦ ᐊᒻᒪ ᖃᖓᐅᓂᐊᕐᒪᖔᑕ 
 
ᐃᓂᐊᓂᒃ ᕿᒥᕐᕈᓂᖅ ᐊᒻᒪ ᖃᓄᖅ ᐋᖅᑭᒃᓯᒪᖕᒪᖔᑦ ᑎᑎᕋᐅᔭᖅᑕᐅᓂᖓ ᐱᔭᕇᖅᑕᐅᓚᐅᖅᑐᑦ 
2005 ᐊᐅᔭᖓᓂ. ᐃᓂᑐᖃᖓᓄᑦ ᐅᑎᖅᑎᑦᑎᓇᓱᒍᑎᒃᓴᖅ ᐱᓕᕆᐊᖑᔪᒪᔪᓄᑦ ᐸᕐᓇᐅᑦ 
ᐋᖅᑭᒃᓱᐊᖑᓚᐅᖅᑐᖅ ᑖᒃᑯᓄᖓᓗ ᐅᓂᒃᑳᓄᑦ ᐃᓚᓕᐅᑎᓯᒪᓪᓗᓂ. ᐱᓕᕆᕝᕕᐅᓯᒋᐊᕐᓂᐊᖅᑐᖅ 
2008 ᐊᐅᔭᖓᓂ ᓱᓇᒃᑯᑖᑦ ᐃᓂᐊᓄᐊᖅᑕᐅᒍᑎᒃ. ᑳᓐᑐᓛᒃᑖᖅᓯᒪᔪᖅ ᓱᓇᒃᑯᑖᓂᒃ ᐅᑭᐅᒃᑯᑦ 
ᐊᑐᕆᐊᖑᓂᐊᖅᑐᖅ ᐊᑐᕐᓗᓂᐅᒃ ᐃᓂᐊᓄᑦ ᐊᔾᔭᖅᑐᐃᓂᐊᖅᑐᖅ ᐅᑭᐅᖑᓂᖓ 2008/09-ᒥ 
ᐃᒡᓗᕐᔪᐊᒐᓛᑦ ᓴᓇᔭᐅᓯᒋᐊᕐᓗᑎᒃ 2009 ᐊᐅᔭᖓᓂ. ᖃᖓᒃᑯᑦ ᐱᓕᕆᐊᖑᓂᐊᕐᒪᖔᑕ ᐅᓂᒃᑳᖅ 
ᐊᑕᖏᐅᒪᔪᖅ ᑖᒃᑯᓄᖓ ᐅᓂᒃᑳᓄᑦ ᐃᓚᓕᐅᑎᓯᒪᖕᒥᔪᖅ. 
 
ᑕᐃᑲᓂ ᐋᖅᑭᒃᓱᖅᑕᐅᓚᐅᖅᓯᒪᔪᓕᒫᑦ ᐃᒍᑦᑎᖅᑕᐅᓂᐊᖅᑐᑦ ᐃᓗᓕᖏᓪᓗ ᐊᕕᒃᑕᐅᓂᐊᖅᖢᑎᒃ 
ᐅᓗᕆᐊᓇᖅᑐᓄᑦ ᐊᒻᒪ ᐅᓗᕆᐊᓇᙱᑦᑐᓄᑦ ᓴᓂᕐᓄᑦ. ᐅᓗᕆᐊᓇᖅᑐᑦ ᓴᓃᑦ, ᑯᓯᖅᓯᐊᓪᓗᐊᑕᐃᑦ 
ᐲᓯᐲᓂᒡᓗ ᐃᓚᓯᒪᔪᓂᒃ ᒥᖑᐊᖅᑕᐅᓂᑯᐃᑦ ᐊᒻᒪ ᐃᑭᔪᐃᑦᑐᐃᑦ, ᐴᖅᑲᖅᑕᐅᓗᑎᒃ ᖃᓪᓗᓈᓄᑦ 
ᐊᐅᓪᓚᖅᑎᑕᐅᓂᐊᖅᑐᑦ ᓱᕉᔪᓐᓃᖅᑎᑦᑎᕝᕕᖕᒧᑦ. ᐅᓗᕆᐊᓇᙱᓐᓂᖏᑦ ᐃᒡᓗᕐᔪᐊᑦ ᐃᓗᓕᖏᑦ 
ᐊᒻᒪ ᐊᓯᖏᑦ ᐅᓗᕆᐊᓇᙱᑦᑐᑦ ᓴᓃᑦ ᐃᓂᐊᓂ ᐅᓗᕆᐊᓇᙱᑦᑐᓄᑦ ᓴᐅᓯᕝᕕᖕᒧᑦ 
ᓴᐅᔭᐅᓂᐊᖅᑐᑦ ᑖᓐᓇ ᓴᐅᓯᕝᕕᒃ ᓴᓇᔭᐅᖃᑕᐅᔪᒃᓴᐅᑕᐅᓪᓗᓂ ᓴᓗᒻᒪᖅᓴᖅᑕᐅᕙᓪᓕᐊᓕᕐᐸᑦ. 
 
ᓴᓂᕐᓂᒃ ᑲᑎᖅᓱᐃᔪᖃᓕᕐᐸᑦ ᑲᒪᒋᔭᐅᓪᓗᐊᑕᕐᓂᐊᖅᑐᑦ ᓄᓇᐃᑦ ᓱᕈᖅᓯᒪᔪᑦ. ᕿᒥᕐᕈᔭᐅᑎᓪᓗᒍ 
ᐃᓂᐊ ᖃᐅᔨᔭᐅᓚᐅᖅᑐᑦ ᓄᓇᐃᑦ ᓱᕈᖅᓯᒪᔪᑦ ᐃᖅᑲᒦᑦᑐᓂᒃ ᐅᕝᕙᓘᓐᓃᑦ ᐃᒪᐅᑉ ᖄᖓᓃᑦᑐᓂᒃ 

ᒪᒃᐱᒐᖅ 3  4-ᖑᔪᑦ 

 

ᐊᒃᑐᐃᓯᒪᙱᓐᓂᖏᓐᓂᒃ. ᓱᕈᖅᑎᑦᑎᓯᒪᔪᑦ ᐃᓱᒫᓗᖕᓇᕐᓂᖏᑦ ᐃᓂᐊᓂ ᐊᔾᔨᐸᓗᒋᔭᖏᑦ 
ᐊᓯᖏᓐᓂ ᐃᒃᓯᖕᓇᖅᑕᐅᓯᒪᔪᓂ ᓇᐅᑦᑎᖅᓱᕐᕕᕕᓂᐅᔪᓂ, ᐅᖅᓱᐊᓗᐃᓪᓗ ᐃᓚᐅᕈᑎᒃᓴᖏᓐᓂᒃ 
ᐃᓚᖃᖅᖢᑎᒃ ᐊᒻᒪ ᐃᓚᖏᓐᓂ ᓴᕕᕋᔭᓂᙶᖅᓯᒪᔪᓂ. 
 
ᖃᑦᑕᐅᔭᐃᑦ ᑕᒫᓂᕐᕆᒐᓚᒃᑐᑦ ᐃᓂᐊᓂ ᐊᒻᒪ ᐊᓂᐊᑕ ᓯᓚᑎᑦᑎᐊᖓᓂ. 2005-ᒥ 
ᕿᒥᕐᕈᔭᐅᑎᓪᓗᒍ ᖃᑦᑕᐅᔭᐃᑦ ᓇᐃᓴᖅᑕᐅᔪᐃᓐᓇᐅᖕᒪᑕ 9054-ᖑᓚᐅᖅᑐᑦ. ᖃᑦᑕᐅᔭᐃᑦ 
ᑲᒪᒋᔭᐅᓂᐊᖅᑐᑦ ᐊᒻᒪ ᐅᓗᕆᐊᓇᕐᓂᖏᑦ ᐊᐅᓪᓚᖅᑎᑕᐅᓗᑎᒃ ᐅᓗᕆᐊᓇᙱᓐᓂᖏᑦ 
ᓴᐅᔭᐅᓗᑎᒃ ᐃᓄᓕᕆᔨᑐᖃᒃᑯᑦ ᓇᐅᑦᑎᖅᓱᕐᕕᖕᓂ ᖃᑦᑕᐅᔭᐃᑦ ᑲᒪᒋᔭᐅᔾᔪᓯᖏᑦ ᒪᓕᒃᖢᒍ. 
ᖃᑦᑕᐅᔭᐃᑦ ᐃᓗᓕᖃᙱᑦᑐᐃᓐᓇᑲᓴᐃᑦ, ᑭᓯᐊᓂ ᖃᔅᓰᓐᓇᐃᑦ ᑭᓱᓂᑭᐊᖅ ᐃᒪᖃᖅᑐᑦ 
ᐅᕝᕙᓘᓐᓃᑦ ᒪᑐᐃᖅᑕᐅᔪᓐᓇᓚᐅᙱᑦᑐᑦ. ᓄᓇᐅᑉ ᐊᑖ ᖃᑦᑕᐅᔭᐃᑦ ᑐᙵᕝᕕᒋᔭᖏᑦ 
ᑭᓱᖃᕐᒪᖔᑕ ᖃᐅᔨᔭᐅᓂᐊᖅᑐᑦ ᐲᔭᖅᑕᐅᕌᓪᓚᓚᐅᖅᑎᓪᓗᒋᑦ. ᑕᒪᕐᒥᒃ ᖃᑦᑕᐅᔭᐃᑦ 
ᑲᑎᑕᐅᓂᐊᖅᑐᑦ, ᓯᖓᖅᑎᖅᑕᐅᓗᑎᒃ ᐊᒻᒪ ᓴᐅᔭᐅᓗᑎᒃ ᐃᓂᐊᓂ. 
 
ᐅᓇᑕᖅᑐᒃᓴᖃᕐᕕᕕᓃᑦ ᐃᒃᓯᖕᓇᖅᑕᐅᓯᒪᔪᑦ ᓱᕉᔪᓐᓃᖅᑎᑕᐅᓂᐊᕐᓂᖏᓐᓄᑦ ᒪᓕᒐᒃᓴᓕᐊᖑᓯᒪᔪᖅ 
ᐃᓄᓕᕆᔨᑐᖃᒃᑯᑦ ᐊᑐᓪᓚᕆᓯᒋᐊᓚᐅᖅᑕᖓᑦ ᐅᓇᑕᖅᑐᒃᓴᖃᕐᕕᕕᓂᓕᒫᓄᑦ ᐅᑭᐅᖅᑕᖅᑐᒥ 
ᐊᐅᓚᑎᖏᓐᓄᑦ ᒫᔾᔨ 2005-ᒥ. ᐅᓂᒃᑳᖅ ᓇᓗᓇᐃᕆᓯᒪᔪᖅ ᐃᓄᓕᕆᔨᑐᖃᒃᑯᑦ ᓱᕈᖅᓯᒪᔪᓂᒃ 
ᐊᐅᓚᑦᑎᔾᔪᓯᖓᑕ ᐃᓗᓕᓕᒫᑲᓴᖏᓐᓂᒃ ᐃᓚᐅᓪᓗᑎᒃ ᓴᓗᒻᒪᖅᓴᐃᓂᕐᒧᑦ ᐊᑐᕐᓂᐊᖅᑕᖓᑦ, 
ᓴᐅᓯᕝᕕᒃᓴᓂᒃ ᐋᖅᑭᒃᓱᐃᓂᕆᓂᐊᖅᑕᖓᑦ ᐊᒻᒪ ᒪᑐᔭᐅᓂᖏᑦ, ᓱᓇᒃᑯᑖᑦ ᓴᓃᓪᓗ ᐅᓗᕆᐊᓇᖅᑐᑦ 
ᐊᐅᓚᑕᐅᓂᒃᓴᖏᑦ, ᖃᑦᑕᐅᔭᓕᕆᔾᔪᑎᒃᓴᖏᑦ, ᐃᒡᓗᕐᔪᐊᓂᒃ ᐃᒍᑦᑎᕆᔾᔪᑎᒃᓴᖏᑦ 
ᓴᐅᓯᔾᔪᑎᒃᓴᐃᓪᓗ ᑐᐊᐸᐃᑦ ᐱᓕᕆᐊᖑᓂᐊᕐᓂᖏᑦ ᐊᒻᒪ ᑭᖑᓪᓕᕐᐹᒥ ᐃᓂᑐᖃᖓᓄᑦ 
ᐅᑎᖅᑎᑕᐅᓇᓱᖕᓂᐊᕐᓂᖓ. ᐃᓂᐊᓂ ᐊᑦᑕᕐᓇᖅᑐᖃᕐᒪᖔᑦ ᕿᒥᕐᕈᔾᔪᑎᒃᓴᐃᑦ 
ᐃᓚᓯᒋᐊᕈᑕᐅᓂᐊᖅᑐᑦ ᐊᕙᑎᓕᕆᓂᕐᒧᑦ ᒥᓂᔅᑕᐃᑦ ᑲᑎᒪᔨᖏᑦ ᑲᓇᑕᒥ ᒪᓕᒋᐊᖃᖅᑎᑕᖏᓐᓂᒃ 
ᐊᒻᒪ ᐊᓯᖏᓐᓂᒃ ᒪᓕᒃᑕᐅᔭᕆᐊᓕᖕᓂᒃ ᑕᐃᒃᑯᓄᖓ ᓱᕈᖅᑎᑦᑎᓯᒪᔪᓄᑦ ᐃᓱᒫᓗᖕᓇᕈᑕᐅᔪᓄᑦ 
ᓇᓗᓇᐃᖅᓯᒪᙱᑦᑐᓄᑦ ᖃᓄᖅᑑᖅᑕᐅᓪᓗᐊᕐᒪᖔᑕ, ᐃᓂᐊᓂ ᐱᔾᔪᑕᐅᔪᑦ ᒪᓕᒡᓗᒋᑦ. 
 
ᐅᑭᐅᖑᓂᖓᓂ ᐊᖅᑯᑕᐅᓂᐊᖅᑐᖅ ᐃᓂᐊᓄᑦ ᓄᓇᒃᑰᕈᑎᑯᑖᒃᑰᕆᐊᖃᕐᓂᐊᕐᒪᑦ ᐅᖁᒪᐃᑦᑐᑦ 
ᓄᓇᒃᑰᕈᑏᑦ ᐅᒥᐊᕐᔪᐊᒃᑯᑦ ᓂᐅᕋᐃᕝᕕᖕᒥ ᐃᓂᐊᓄᑦ ᓅᑕᐅᔪᓐᓇᖁᓪᓗᒋᑦ. ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦᑕ ᓄᓇᓕᕆᔨᖏᓐᓄᑦ ᐱᓇᔫᒻᒥᒃ ᑐᓂᓯᔪᖃᖅᓯᒪᓕᖅᑐᖅ ᐃᓄᐃᑦ 
ᓄᓇᖁᑎᖏᑦᑎᒍᑦ ᐊᖅᑯᑎᒃᓴᐅᓇᔭᖅᑐᒧᑦ. 
 
ᓴᓇᔩᑦ ᐃᒡᓗᒋᓂᐊᖅᑕᖏᑦ ᐊᒻᒪ ᑖᒃᑯᐊ ᐃᙵᓗᖕᓂᒃ ᑯᕕᖅᑕᕐᕕᒋᓂᐊᖅᑕᖏᑦ ᓴᓇᔭᐅᓛᖅᑐᑦ. 
ᑖᓐᓇ ᐃᒡᓗ 50-ᓄᑦ ᑎᑭᓯᒪᔪᓐᓇᖅᑐᓂᒃ ᐃᓐᓄᒍᓐᓇᕐᓂᐊᖅᑐᖅ ᐃᒡᓗᓕᐅᕐᓇᐅᓂᖓᓂ, ᐃᒻᒪᖄ 
90-ᓄᑦ ᐅᓪᓗᓄᑦ ᐊᑯᓂᐅᑎᒋᓂᐊᖅᖢᓂ 2009-ᒥ ᑕᐃᑯᙵᐅᑲᑕᖕᓇᐅᓕᕐᐸᑦ. ᓴᓗᒻᒪᖅᓴᐃᓂᕐᒧᑦ 
ᐱᓕᕆᐊᖑᔪᒪᔪᑦ ᐱᔭᕇᖅᑕᐅᒃᐸᑕ ᓴᓇᔩᑦ ᐃᒡᓗᖃᕐᕕᒋᓂᐊᖅᑖ ᐃᒍᑦᑎᖅᑕᐅᓛᖅᑐᖅ. 
 
ᓴᓇᔩᑦ ᖃᖓᑕᓲᒃᑯᑦ ᐃᓂᐊᓄᙵᐅᔾᔭᐅᖃᑦᑕᕐᓂᐊᖅᑐᒃᓴᐅᔪᑦ ᒥᕝᕕᐊ ᐊᑐᖅᑕᐅᓗᓂ. ᐱᔭᕇᕐᐸᑦ 
2009-ᒥ, ᐃᓂᐊᑕ ᓄᓇᖓ ᐃᓂᑐᖃᖓᓄᑦ ᐅᑎᖅᑎᑕᐅᓂᐊᖅᑐᖅ ᒪᓕᒡᓗᒍ 
ᓴᓗᒻᒪᖅᓴᐃᓂᐊᕐᓂᕐᒧᑦ ᐸᕐᓇᐅᑕᐅᓯᒪᔪᖅ ᑖᒃᑯᓇᖓ ᐅᓂᒃᑳᓄ ᐃᓚᓕᐅᔾᔭᐅᓯᒪᓪᓗᓂ. 
 
 
4. ᓄᓇᓖᑦ ᐊᒃᑐᖅᑕᐅᓂᐊᕐᓂᖏᑦ ᐱᓕᕆᐊᕐᒧᑦ 
 
ᐊᔪᕐᓇᙱᑐᐊᕌᖓᑦ, ᐱᓕᕆᐊᖅ ᐅᑭᐅᖅᑕᖅᑑᑉ ᐊᕙᑎᐊᑕ ᐃᓄᖁᑎᖏᑦᑕᓗ 
ᐱᔭᕆᐊᖃᖅᑕᖏᓐᓄᑦ ᐊᒻᒪ ᐊᕙᑎᖏᓐᓄᑦ ᐊᒃᑐᐊᓂᖃᓕᖅᑎᑕᐅᓯᒪᔪᖅ ᖃᐅᔨᒪᔭᑐᖃᖏᑦ 
ᒪᓕᒃᖢᒋᑦ ᐱᔭᕆᐊᖃᖅᑕᖏᓪᓗ ᐊᔾᔨᒋᔭᐅᙱᑎᓪᓗᒋᑦ ᓴᓗᒻᒪᖅᓴᐃᓂᐊᕐᓂᕐᒧᑦ ᐸᕐᓇᐅᑎᒧᑦ. 

ᒪᒃᐱᒐᖅ 4  4-ᖑᔪᑦ 

 

ᐅᓂᒃᑳᕆᐊᖅᑐᖅᑐᖃᖃᑦᑕᓚᐅᖅᑐᖅ ᑕᓗᕐᔪᐊᓂ, ᑰᒑᕐᔪᖕᒥ ᐊᒻᒪ ᐅᖅᓱᖅᑑᕐᒥ ᐊᐃᕐᕆᓕ 2006-ᒥ 
ᕼᐋᒻᒪᓚᐃᑦ ᑲᑎᒪᔨᖏᑦ, ᐊᖑᓇᓱᒃᑐᓕᕆᔩᑦ ᐊᒻᒪ ᑭᒃᑯᑐᐃᓐᓇᐃᑦ ᐊᐱᖅᓱᖅᑕᐅᕙᒃᖢᑎᒃ ᖃᓄᖅ 
ᓴᓗᒻᒪᖅᓴᐃᓂᐅᓂᐊᖅᑐᖅ ᐋᖅᑭᒃᓱᐊᖑᓪᓗᐊᕐᒪᖔᑦ. ᐅᓂᒃᑳᑦ ᓴᓗᒻᒪᖅᓴᖅᑕᐅᓂᐊᕐᓂᖓᓂᒃ ᑳᒻ-ᑎ 
ᐱᔾᔪᑎᖃᓚᐅᖅᑐᑦ. ᓄᓇᓕᖕᓂ ᐅᓂᒃᑳᑦ ᐅᑯᓂᖓ ᐱᓕᕆᐊᖑᔪᒪᔪᓂᒃ ᐱᔭᕇᖅᓯᔾᔪᑕᐅᓚᐅᖅᑐᑦ: 
 

• ᐱᓕᕆᐊᑉ ᒥᒃᓵᓄᑦ ᑐᓴᐅᑏᑦ ᓄᓇᓕᖕᒥᐅᓄᑦ ᑐᓴᖅᑎᑕᐅᓪᓗᑎᒃ; 
• ᐃᓄᐃᑦ ᐃᓂᐊᓂ ᐅᕝᕙᓘᓐᓃᑦ ᖃᐅᔨᓴᕐᕕᒃ ᐊᐅᓚᑎᓪᓗᒍ 

ᖃᓄᐃᓕᐅᕐᓂᐅᕙᓚᐅᖅᑐᓂᒃ ᖃᐅᔨᒪᔪᑦ ᐃᓱᒫᓘᑎᒋᔭᖏᑦ ᑐᓴᕐᓗᒋᑦ; 
• ᓇᓗᓇᐃᔭᕐᓗᒋᑦ ᐊᒻᒪ ᖃᓄᐃᓕᐅᕈᑕᐅᔭᕆᐊᓖᑦ ᐊᒻᒪ ᐱᓕᕆᐊᖑᔪᒪᔪᑦ ᐱᓪᓗᒋᑦ 

ᓄᓇᓖᑦ ᐃᓱᒫᓘᑎᒋᔭᖏᑦ; 
• ᓇᓗᓇᐃᔭᕐᓗᒋᑦ ᐱᔾᔪᑎᒃᓴᐃᑦ (ᓴᓇᔩᑦ ᐊᒻᒪ ᓱᓇᒃᑯᑖᑦ) ᓄᓇᓕᖕᓃᑦᑐᑦ ᐱᓕᕆᐊᕐᒥᒃ 

ᐱᐊᓂᒃᓯᓇᓱᒍᑕᐅᔪᓐᓇᖅᑐᑦ; ᐊᒻᒪ 
• ᐊᑲᐅᓂᖅᓴᒥᒃ ᓴᓗᒻᒪᖅᓴᐃᓂᐊᕐᓂᕐᒧᑦ ᐸᕐᓇᐅᑎᑖᕐᓗᓂ. 
 

ᓄᓇᓖᑦ ᐃᓱᒫᓘᑎᒋᔭᖏᑦ/ᖃᐅᔨᓯᒪᔭᖏᑦ ᑖᒃᑯᓇᓂ ᑲᑎᒪᑲᑕᖕᓂᐅᔪᓂᒃ ᖃᐅᔨᔾᔪᑕᐅᓚᐅᖅᑐᑦ 
ᐅᑯᓂᖓ: 
 

• ᓄᓇᓯᐅᑎᑯᑖᒃ ᓇᐅᒃᑰᕐᓗᓂ ᐃᓂᐊᓄᙵᐅᔾᔨᓗᓂ ᐊᑲᐅᓛᖑᖕᒪᖔᑦ ᐊᒻᒪ ᓇᐅᒃᑯᑦ 
ᐃᓂᐊᓂ ᐊᓂᑦᑎᔾᔪᑕᐅᓪᓗᐊᕐᒪᖔᑦ ᓱᓇᒃᑯᑖᓂᒃ ᐊᒻᒪ ᓄᓇᓂᒃ ᓱᕈᖅᓯᒪᔪᓂᒃ; 

• ᓇᐅᒃᑯᑦ ᓴᐅᓯᕝᕕᓕᐅᖅᑐᖃᓪᓗᐊᕐᒪᖔᑦ ᐊᒻᒪ ᓱᕈᕐᓇᖅᑐᑦ ᐊᒃᑐᐃᔪᓐᓇᕐᓂᖏᑦ ᑕᓯᕐᓄᑦ 
ᑰᑐᐃᓐᓇᕆᐊᖃᕐᓂᖏᓐᓄᑦ; ᐊᒻᒪ 

• ᐃᖅᑲᓇᐃᔮᒃᓴᐅᔪᓐᓇᖅᑐᑦ ᐊᒻᒪ ᓇᖕᒥᓂᖃᖅᑎᓄᑦ ᐱᓕᕆᐊᖑᔪᓐᓇᖅᑐᑦ. 
 


	ᐃᓗᓕᖏᑦ ᓇᐃᓈᖅᓯᒪᔪᑦ

